
Addenda ás NOF 
 
Alumnado FP Dual Intensiva 
 
1º.- Obrigatoriedade de asistencia 
 
Todo o alumnado matriculado en ensinanzas presenciais de fp dual intensiva terá a obriga de asistir ás 
actividades programadas para os distintos módulos profesionais do ciclo formativo 
 
2º Exclusión do proxecto durante o período de formación no centro educativo 
 
Segundo establece a normativa vixente, O alumnado será excluído do proxecto de formación dual 
durante o período de formación no centro educativo, de acordo coas normas de organización, 
funcionamento e convivencia aprobadas polo centro docente, por faltas repetidas de asistencia e/ou 
puntualidade non xustificadas que poidan derivar nunha falta de aproveitamento das ensinanzas 
tanto no centro educativo como, posteriormente, na empresa.  
 
Polo tanto, será motivo de exclusión do proxecto durante o período de formación no centro 
educativo:  
 
A) 
 Cando un alumno ou unha alumna acumule o número de faltas inxustificadas de asistencia que 
representen un 10%  das horas do número de horas do proxecto impartidas no centro educativo (suma do 
número de horas de todos os módulos, agás os validados e os extracurriculares, de existir). 
 
 Deberá ser apercibido previamente pola persoa titora cando alcance o 6% de faltas de asistencia sen 
xustificar, conforme ao establecido no punto anterior.  
 
No apercibimento indicarase a obriga de asistencia e que se procederá á súa exclusión do proxecto en 
caso de que as súas faltas inxustificadas de asistencia representen un número de faltas do 10 % das 
horas dos módulos no centro educativo sen xustificación  
 
B)  
 Cando un alumno ou unha alumna acumule o número de faltas inxustificadas de asistencia que 
representen quince (15) días lectivos consecutivos ou vinte e cinco (25) días lectivos descontinuos. 
 
 Deberá ser apercibido previamente pola persoa titora cando acumule un número de faltas de asistencia 
inxustificadas igual ou superior a dez (10) días lectivos.  
 
No apercibimento indicarase a obriga de asistencia e que se procederá á súa exclusión do proxecto en 
caso de que as súas faltas inxustificadas de asistencia representen quince (15) días lectivos consecutivos 
ou vinte e cinco (25) días lectivos descontinuos. 
 
3º Xustificación das faltas 
 
 As faltas de asistencia xustificaranse ante o docente co que se tivese clase o día (s) da ausencia así 
coma diante da persoa titora, ao que se lle entregarán os xustificantes para a súa custodia. 
 
 O alumnado, tras unha ausencia breve, entendendo como tal ata cinco días, deberá presentar o 
documento para a xustificación das faltas o primeiro día da súa incorporación. 
 
 No caso de ausencia prolongada, entendendo como tal superior a cinco días, o alumnado terá cinco 
días,a partir do primeiro día de falta, para facer chegar o documento xustificativo da falta ou contactar 
co seu titor/ora para informar da situación. De non cumprirse o anterior non se terán en conta eses 
xustificantes.  
 
 A  xustificación das faltas de asistencia deberá documentarse como no mundo laboral (documento 
orixinal  no que conste a data e as horas da falta e debidamente selado e asinado).  

 Só se xustificarán as faltas, cando se documenten axeitadamente, as seguintes circunstancias: 
 Enfermidade grave do/a alumno/a ou dun familiar de 1º ou 2º grao. 
 Morte dun familiar de 1º ou 2º grao. 
 Revisións, consulta ou tratamentos médicos do/a alumno/a dentro da xornada lectiva. 
 Concorrer a exames ou outras probas oficiais. 
 Deber inescusable de carácter público. 
 Outras obrigas que o/a  titor/a e/ou equipo docente considere obxecto de xustificación. 
 
 Os equipos docentes, estes poderán decidir limitar o número máximo de faltas xustificadas por 
“Revisións, consulta ou tratamento médico dentro da xornada lectiva” a un máximo dun 10% das horas 
totais do módulo. 
 
 Non se considerarán faltas xustificadas as faltas que non se xustifiquen documentalmente e as que non 
entren dentro dos apartados contemplados anteriormente. 
 
 En caso de dúbida será a criterio da dirección do centro educativo a aceptación ou non da condición de 
xustificables.   
 
 A asistencia a folga non terá a consideración de falta xustificada. 
 
4º Outras consideracións 
 
 Cando un alumno ou alumna chegue tarde a unha clase o/a profesor/ora poderá non deixalo entrar ata 
o seguinte período lectivo. Se non o deixa entrar, computarálle como unha falta de asistencia. Se o deixa 
entrar, o/a profesor/ora poderá convertir tres faltas de puntualidade nunha de asistencia. 
 
− O profesorado ten a obriga de controlar diariamente a asistencia do alumnado. Este control de 
asistencia farase introducindo as faltas no programa informático XADE, onde se introducirán 
semanalmente.  
 
 Na acta de reunión do equipo docente deberá quedar constancia das comunicacións de apercebemento 
e exclusión do proxecto do alumnado. 
 
− En todo caso, na secretaría do centro deberá quedar constancia do apercibimento e da comunicación de 
exclusión de ser o caso.  


